
Atik Konfederasyon yo
LEKTI
Non: ________________________

Dat: _________________________


SS.7.CG.1.7 Eksplikasyon pou Kritè Referans: Elèv yo pral idantifye feblès yo nan gouvènman an anba Atik Konfederasyon yo (pa egzanp Kongrè a pa te gen pouvwa pou l fè peye taks, pou l reglemante echanj komès oswa pou l fè respekte lwa li yo; gouvènman nasyonal la te manke yon sistèm tribinal nasyonal [branch jidisyè] ak yon lidèchip santral [branch egzekitif]; pa gen fòs lame nasyonal; epi chanjman ki fèt nan Atik yo te mande pou gen konsantman inanim tout 13 eta yo).










Apre yo te fin deklare endepandans anba Gran Bretay, kolon yo te bezwen kreye yon sistèm gouvènman an pou nouvèl nasyon endepandan an. Premye gouvènman Etazini an te yon konfederasyon yo te rele Atik Konfederasyon yo.

Atik Konfederasyon yo te yon repons dirèk a lis doleyans (plent) byen long yo te pote kont wa George III, ki te wa ki te genyen tout pouvwa sou koloni yo. Byenke kolon yo te anba rèy Wa George III, te gen yon sistèm initè ki te an plas. Nan yon sistèm initè, se yon moun ki kontwole gouvènman an.

Kolon yo te kreye yon gouvènman federal pou evite yon sistèm initè nan nouvèl nasyon an. Konfederasyon sa a te reflete laperèz kolon yo te genyen fas a yon gouvènman nasyonal ki puisan. Anba sistèm federal la, yo te mete deseri limit estrik sou gouvènman nasyonal la ke yo te vin wè pita kòm deseri feblès ki te gen nan Atik Konfederasyon yo. Anba la gen yon lis feblès sa yo:


	Feblès gouvènman nasyonal la
	Kisa sa a vle di?

	Kongrè a pa te gen pouvwa pou l fè peye taks
	Kongrè a pa te kapab kolekte lajan nan men eta yo pou l kreye ak peye pou yon fòs lame ak lamarin pou defann nasyon an.

	Kongrè a pa te gen pouvwa pou l
reglemante echanj komès
	Kongrè a pa te gen pouvwa pou l adopte lwa pou reglemante kalite machandiz k ap antre nan peyi a. Epitou, eta yo te gen règleman echanj komès ki deferan youn de lòt.

	Kongrè a pa te gen pouvwa pou l
fè respekte pwòp lwa li yo
	Lwa Kongrè a te adopte yo pa te gen okenn enfliyans reyèl sou pèp la paske yo pa te fè respekte yo. Pèp la ak eta yo te ka chwazi inyore lwa nasyonal yo.

	Gouvènman nasyonal la te manke yon sistèm tribinal nasyonal
	Pa te gen anyen ki an plas nan gouvènman nasyonal la pou deside kòman yo ta dwe entèprete lalwa. Sa vle di pa te genyen okenn branch jidisyè reyèl.

	Gouvènman nasyonal la te manke yon lidèchip djanm
	Pa te gen okenn chèf egzekitif ki ta ka jere gouvènman nasyonal la. Sa vle di pa te genyen okenn branch egzekitif reyèl.

	Amandman yo te ajoute nan Atik Konfederasyon yo te mande pou gen konsantman inanim tout 13 asanble স্টেট lejislatif eta yo
	Li te difisil anpil pou chanje gouvènman an. Si asanble lejislatif yon eta pa te renmen yon chanjman ki te pwopoze, li te ka vote kont amandman an epi anpeche yo ratifye l.



Piske Atik Konfederasyon yo te kreye yon sistèm gouvènman ki desantralize (pa gen pouvwa santral), chak eta te fonksyone kòm yon peyi endepandan nan plizyè fason. Chak eta te kapab fè akò pou echanj komès avèk lòt nasyon yo. Chak eta te tabli pwòp lame li, epi yo te adopte lwa yo atann rezidan yo dwe respekte. Eta yo pa te fonksyone kòm yon nasyon. Li t ap fasil pou yon lòt peyi atake Etazini.

Ajoute sou preyokipasyon sa yo, te gen Rebelyon Shays la (1786-1787), yon evènman kote 2000 agrikiltè nan Masachotsèt te revòlte nan tribinal lokal yo pou anpeche gouvènman an sezi fèm yo. Gouvènman Masachosèt la t ap menase pran tè agrikiltè sa yo paske yo pa te peye taks yo pandan Gè Revolisyon an, menm si anvan sa a gouvènman an te di yo pa te bezwen peye taks sa yo.

Gouvènman nasyonal la te egzamine Atik Konfederasyon yo ankò pou reponn a Rebelyon Shays la." An fevriye 1787, senk eta te voye reprezantan yo al rankontre nan Merilann pou yo diskite sou kriz la. Yo te mande pou fè yon rankont ak reprezantan tout 13 eta yo nan Filadèlfi pou yo deside kisa pou yo fè ak Atik Konfederasyon yo. Yo te vin konnen rankont sa a pita kòm Konvansyon Konstitisyonèl la, kote yo te ekri Konstitisyon Etazini an pou ranplase Atik Konfederasyon yo.

Nan Konvansyon Konstitisyonèl la, yo te prezante plan yo pou detèmine kòman yo ta estriktire asanble lejislatif nasyonal la anba nouvo konstitisyon an.  Plan Vijini an te konsantre sou bay pi gran eta yo pouvwa lejislatif alòske Plan Noujèze a te konsantre sou bay eta ki piti yo pouvwa lejislatif.

Plan Vijini an ta rezoud dezi pi gran eta yo pou yo eli plis reprezantan nan Kongrè a pase eta ki piti yo. Yo te sigjere yon bikameral, oswa yon asanble lejislatif ki gen de chanm baze sou popilasyon. Noujèze pa te dakò epi li te sigjere yon plan ki sanble ak estrikti anba Atik Konfederasyon yo; ki se yon inikameral, oswa yon Kongrè ki gen yon chanm kote chak eta gen reprezantasyon egalego ak yon vòt pou chak eta. Edmund Randolph, ki te Gouvènè Vijini, sou demann James Madison, te prezante Konpwomi Konektikèt la. Plan sa a te sigjere yon asanble lejislatif bikameral (ki gen de chanm); yon chanm ki baze sou reprezantasyon pwopòsyonèl, lide pou gwosè popilasyon yon eta detèmine reprezantasyon li nan Kongrè a, ak yon chanm ki baze sou reprezantasyon egalego, ki se yon sèl reprezantan ak yon vòt nan Kongrè a pou chak eta malgre gwosè popilasyon li. Manm yo nan konvansyon an te dakò avèk "Gwo Konpwomi" sa a epi yo te adopte li kòm estrikti Kongrè a anba Konstitisyon Etazini an. 













amandman - yon chanjman ki fèt nan yon konstitisyon (pa egzanp nan Atik Konfederasyon yo, Konstitisyon Etazini an)
Atik Konfederasyon yo - premye konstitisyon Etazini an.
konfederasyon - yon sistèm gouvènman kote pouvwa chita nan eta endepandan yo epi gouvènman santral la gen yon vyek ti pouvwa; yo konn rele yon konfederasyon yon sistèm konfederal tou
Konvansyon Konstitisyonèl - yon rankont ki te fèt nan Filadèlfi an 1787 kote delege yo te deside abandone Atik Konfederasyon yo epi ekri Konstitisyon an
fè respekte - reyalize nan fason ki efikas
reglemante - kontwole, gouvène, oswa dirije selon règ
revòlte - soulve kont otorite yon dirijan oswa gouvènman
Rebelyon Shays - yon evènman kote 2000 agrikiltè nan Masachosèt te revòlte kont gouvènman ki te vle sezi tè yo ak fè yo peye dèt taks ki te akimile pandan Gè Revolisyon an
taks - lajan yon gouvènman fè peye pou deseri enstalasyon oswa sèvis presi
inanim - dakò nèt

